A vitoria de Filipe V (1700-1746) na Guerra de Sucesion significou a entronizacion dos Borbéns na
monarquia espanola. Os reis da nova dinastia procuraron durante o século XVIII construir un novo modelo
de Estado, uniformizador e centralizador, e impulsar o absolutismo real segundo o modelo da Francia de
Luis XIV. A estes intencions responderon: o crecente papel das Secretarias de Despacho; a parella reducion
das competencias dos consellos reais, agas o de Castela, que veu incrementadas as suas; a introducion da
figura do intendente como representante directo do monarcas nas provincias; as reformas militares; as
pretensions regalistas.

Neste contexto, o triunfo borbonico significou tamén unha radical transformacion de modelo politico
dos reinos da Coroa de Aragén: do tradicional pactismo pasaron a un forte absolutismo real. O instrumento
para conseguilo foron os Decretos de Nova Planta, disposicions promulgadas entre 1707 (Aragon e
Valencia) e 1715-1716 (Cataluna e Mallorca). Estas medidas xustificaronse en base ao dereito de conquista
e como castigo pola stia rebelién (o apoio & causa austracista). Entre os cambios introducidos destacan:

e Suprimironse as institucions particulares destes reinos (Cortes, Deputacions, administracions
fiscais, 6rganos municipais). As principais cidades da Coroa de Aragéon puideron designar
representantes as Cortes de Castela, reducidas a un papel simbélico. Estendeuse aos municipios
destes reinos o sistema castelan de corrixidores e rexedores perpetuos.

* Eliminaronse das reservas de naturalidade, que obrigaban ao monarca a designar a naturais de
cada reino para a sia administracion interna.

* Xeralizouse o dereito penal castelan. Mantivose, sobre todo en Cataluia, o dereito civil tradicional
e conservouse a lexislacion foral naqueles aspectos en que era mais beneficiosa que a castela para
o poder real.

* Reformaronse as Audiencias. Incluiron maxistrados designados polo monarca de orixe
maioritariamente castela e o castelan converteuse en lingua de uso obrigado ante elas. O seu rango
veuse reducido ao converterse en instancias inferiores &s Chancelerias e ao Consello de Castela.

Os antigos reinos quedaron en simples provincias. O Consello de Aragén foi suprimido (1707). Os
vicerreis foron substituidos por capitans xenerais con amplas competencias militares e gobernativas.
Introduciuse a figura do intendente.

Eliminaronse as alfandegas entre os diferentes reinos da monarquia, o que posibilitaria o acceso dos
produtos cataldns ao mercado castelan e e colonial.

Coa intencién de harmonizar as cargas fiscais destes reinos coas soportadas por Castela, engadiuse un
novo imposto que, polo menos inicialmente, resultou moi gravoso. En Cataluia, o tributo, baseouse nun
rexistro xeral de patrimonios e rendas, o catastro promovido polo intendente José Patifio. O novo sistema
fiscal resultou mais eficaz e, quizais, mais xusto. Por iso, o marqués da Ensenada, ministro de Fernando VI
(1746-1759) intentou trasladar este modelo tributario & Coroa de Castela. Diversos problemas, incluida a
oposicion dos privilexiados, frustraron este proxecto que nos deixou a extraordinaria masa documental do
catastro de Ensenada (1749-1756).

Malia todo, a homoxeneizacion institucional da monarquia foi incompleta. A fidelidade das elites
vascas e navarras cara Filipe V foi recompensada co mantemento das stas particularidades xuridicas e
institucions forais (Cortes en Navarra, Xuntas Xerais e Deputacions en Alava, Guiplscoa e Biscaia).
Conservaronse tamén as alfandegas co resto da Coroa de Castela. Mantivose, polo tanto, a distincién entre
os territorios de réxime comun e os de réxime foral.

